
II.

Giulieta


Romeo, Romeo, che al sol de la me vita

ho godudo con vu l’ombrìa più bela,

che sì sta la me lume e quela stela

che a i marinari dà la strada drita;



che sì sta la me piera pressiosa,

che sì sta la me forsa e sì el me dio...



Cosa g’avio Romeo, cosa g’avio

che i vostri oci no me guarda più?



O colonine, bele bianche e tonde

Gesù-maria, Gesù!

Cosa g’à l’amor mio che no’l risponde?



Le colonine ghe fa segno alora:

Parlè più forte, che l’è vivo ancora!

